
Mauaji ya Shakahola: Ni Imani Pofu isokinaisha Akili
 Taarifa kwa Vyombo Vya Habari

Afisi ya Habari 
ya Hizb ut Tahrir

Kenya

KUMB: 10/1444                            Alhamisi, 07 Shawwal 1444 H            27/04/2023 M

Polisi nchini Kenya wanaendelea na ufukuaji wa makaburi membamba kuitoa miili ya watu wanaoaminika kufa njaa 
katika eneo la pwani ya nchi. Idadi ya vifo hadi sasa imefikia 89 huku miili zaidi ikitarajiwa kutolewa. Pasta Paul 
Mackenzie - mhubiri matata wa kanisa linalojulikana ‘Good News International’ lililoko katika la eneo la ekari 325 
karibu na Mji wa Malindi, akiwataka wafuasi wake kukaa njaa kwa siku kadhaa wakiamini kufanya hivyo ni kuyapa 
mgongo maisha ya kidunia na  ndio njia ya kwenda kukutana na Yesu.

Hizb ut Tahrir Kenya imeshtushwa na kitendo hiki cha kikatili na ingependa kuangazia yafuatayo:

Mauaji haya ya halaiki sio ya kwanza kufanyika kwa ulimwengu wa kikristo kwani katika historia yake kumesheheni 
visa kama hivi. Mwaka 2000, kulishuhudiwa mauaji ya Kanungu pale pasta mmoja wa Uganda kwa jina la Joseph 
Kibwetere alihusika na mauaji ya zaidi wakristo 900. Na mwaka wa 1978 kukashuhudiwa mauaji ya Jonestown 
huko Guyana ambapo kasisi Jim Jones aliwadanganya wafuasi wake waweze kujidunga sindano zenye sumu na 
mauaji mengi ya kutisha yaliyoegemea misimamo mibaya iliyotokamana na itikadi za kihamasa na maigizo pasi na 
kukinaisha akili ya mwanadamu.

Kiasili mfumo wa kirasilimali umemkosesha mwanadamu matumaini ambayo huchukua nafasi kubwa sana katika 
kumuongoza maishani, nayo hali hii kwa urahisi ikapatilizwa na makasisi ambao wengi wao huwadaa wafuasi wao 
wajitoe uhai kwa madai ya kuupata uzima wa milele kwani tayari wamekwisha kata tamaa maishani. Mfumo huu 
wa kirasilimali umeshindwa vibaya katika kusimamia mahusiano ya kijamii na kupelekea utepetevu wa vyombo vya 
usalama, hali ngumu ya kiuchumi, hulka mbovu za kijamii na utawala fisadi wa Kidemokrasia hivyo kukatisha kabisa 
matumaini kwa jamii.

Kwa kuwa suala la imani lina unyeti mkubwa katika maisha ya mwanadamu, kwani ndio huunda mienendo yake 
kama mtu binafsi na kama sehemu ya jamii. Ni itikadi ndio inayompa mwanadamu fikra na fahamu zinazomfanya 
apate kuamka na kuendelea. Tunasema kwamba Uislamu ndio mfumo pekee ulio na itikadi yenye kuafikiana na 
maumbile ya mwanadamu na kumdhaminia utulivu, usalama, raha na matumaini hapa duniani na maisha ya Akhera. 
Katika mojawapo ya malengo ya Uislamu ni kulinda uhai na mali hivyo kitendo chochote kile kinachopelekea 
kuondosha uhai wa mtu au mali kimekatazwa na kukashifiwa vikali na MwenyeziMungu pale aliposema:

وَلَ تلُْقوُا بِأيَْدِيكُمْ إِلىَ التَّهْلكَُةِ

“Wala msijitie kwa mikono yenu kwa maangamizo” [Al-Baqara 2:195]

Shabani Mwalimu

Mwakilishi kwa Vyombo Vya Habari wa Hizb ut Tahrir, Kenya

Enyi Majeshi ya Pakistan! Je, Hakuna Salahuddin miongoni 
Mwenu wa Kuukomboa Msikiti wa Al-Aqsa?!

 Taarifa kwa Vyombo Vya Habari

Afisi ya Habari 
ya Hizb ut Tahrir

Pakistan

KUMB: 31/1444                            Alhamisi, 15 Ramadhan 1444 H            06/04/2023 M

Enyi Waislamu wa Pakistan!

Kibla cha kwanza cha Dini yetu, sehemu iliyobarikiwa ya Isra’a na Miraji ya Mtume (saw), imenajisiwa katika mwezi 
mtukufu zaidi wa Ramadhan. Quran Tukufu, ambayo iliteremshwa katika mwezi huu uliobarikiwa, imechanwa na 
kuangushwa chini bila kujali. Mwanamke msafi wa Kiislamu ameburuzwa na kupigwa, huku damu ikiwa juu ya Hijabu 
yake, ambayo ilikuwa imevaliwa kwa ajili ya kumtii Mola wake (swt). Muislamu mtukufu alitupwa nje ya Al-Msikiti wa 
al-Aqsa, ili kutoa nafasi kwa walowezi wa Kiyahudi. Watu waoga zaidi kuliko watu wote, Mayahudi, wanazunguka-
zunguka na kunguruma kama simba, huku wana wa Salahudin wakiwa wamefungiwa mithili ya wanyama wa 
kufugwa, ndani ya kambi zao za kijeshi.

Haitoshi kwenu kumwaga machozi. Haitoshi kwa damu yenu kuchemka. Haitoshi kwenu kuelezea huzuni na hasira 
yenu kwenye mitandao ya kijamii. Haitoshi kwenu kususia tende za umbile la Kiyahudi, walizozikuza kwenye ardhi 
za Waislamu. Ni wajibu juu yenu kuhakikisha kwamba ardhi zote za Palestina zinakombolewa kutokana na kukaliwa 
kimabavu, kila shubiri na kila futi mraba. Ni wajibu juu yenu kumkamata kila mmoja wa watoto wenu, kaka zenu, 
baba zenu na babu zenu katika jeshi la Pakistan na kuwauliza, “Je, hakuna hata Salahudin mmoja anayepatikana 
miongoni mwenu leo?!”

Enyi Waislamu wa Jeshi la Pakistan!

Munaona hasira kali ndani ya macho ya watu wa kawaida wanaokuzungukeni. Kwa hivyo munalazimika muweje?! 
Maisha yenu si ya watu wa kawaida. Watu wa kawaida hawafikirii zaidi ya kupanua biashara, kujenga nyumba na 
kusomesha watoto. Watu wa kawaida hudhihirisha hasira kwa ndimi zao na kauli zao, ilhali nyinyi mnatenda kwa 
silaha zenu. Maisha yenu lazima yawe ya shujaa wa Kiislamu, ambaye anatamani mwili wake usambaratike vitani, 
ili apate kuonja neema nyingi zilizotolewa na Mwenyezi Mungu (swt) kwa shahidi. Munaambiwa kwamba nyinyi ni 
jeshi la Khorosan linalomngoja Imam Mahdi, hivyo basi chukueni hatua sasa katika namna ya jeshi la waumini! Njia 
ya kweli ya jeshi la Waumini iko mbele yenu, inayo nyeshezwa kwa jasho na damu ya jeshi la Salahudin (rh). Jeshi 
la Salahudin kwanza lilianzisha umoja wa Umma wa Kiislamu chini ya Khalifah mmoja, akitawala kwa Uislamu. 
Kisha jeshi la Salahudin likajikusanya chini ya uongozi wa Khalifa, likitembea umbali mkubwa ili kupata heshima ya 
kuukomboa Al-Masjid Al-Aqsa. Kwa hivyo, lazima muchukue hatua sasa. Watupilieni mbali watawala hawa waovu 
na mutoe Nussrah yenu kwa ajili ya kusimamisha tena Khilafah Rashida kwa Njia ya Utume. Hapo ndipo Khalifa 
Muongofu atakuongozeni katika Vita vya Pili vya Hattin, mwezi huu wa Ramadhan, ili kuwasagasaga wavamizi, 
kabla ya kupaza takbira za ushindi ndani ya Al-Masjid Al-Aqsa. Amesema Mwenyezi Mungu (swt):

نْ حَيْثُ أخَْرَجُوكُمْ وَاقْتلُوُهُمْ حَيْثُ ثقَِفْتمُُوهُمْ وَأخَْرِجُوهُم مِّ

“Na wauweni popote mwakutapo, na muwatoe popote walipo kutoeni” [Surah Al-Baqarah 2: 191].

Afisi ya Habari ya Hizb ut Tahrir katika Wilayah Pakistan

Ujumbe kwa Waislamu nchini Tanzania katika Siku Kuu ya 
Idd Al-Fitr

Mwezi mtukufu wa Ramadhan umepita, na hapa tumefika katika siku iliyobarikiwa ya Idd Al-Fitr, na sisi katika Hizb 
ut Tahrir / Tanzania tunawapongeza Waislamu wa Tanzania na Ummah mzima wa Kiislamu kwa ujio wa Idd Al-Fitr, 
tukimuomba Mwenyezi Mungu (swt) kwamba iwe ni Idd njema na ya furaha.

Saumu yetu ya mwezi wa Ramadhan imeambatana na uhalisia wa kutisha na wa giza, kwani umasikini na njaa 
vimeongezeka, na maovu yameenea, na pamoja na hayo, Ummah wa Kiislamu umeanza kufunga kwa shauku, 
taqwa, subira na yakini, huu ni ushahidi mzuri, na tunamuomba Mwenyezi Mungu (swt) atukubalie saumu yetu na 
swala yetu ya qiyam, na atusamehe mapungufu na makosa yetu.

Enyi Waislamu: Ramadhan imepita kwa mara nyengine tena, na Waislamu hawana Khalifa wa kusimamia 
mambo yao, kuhifadhi ibada zao, kulinda ardhi zao, kutetea heshima zao, na kunusuru matukufu yao. Mayahudi 
waliushambulia Msikiti uliobarikiwa wa Al-Aqsa na watu wa Palestina, na hakuna mwokozi. China iliwakamata 
Waislamu Turkistan Mashariki, kuwatesa na kuwaweka kizuizini, na kuwalazimisha kula wakati wa Ramadhan, na 
hakuna msaidizi. Misiba ni mingi katika nchi za Waislamu, na hakuna njia ya kutokea.

Enyi Waislamu: Mumesifiwa katika mwezi wa Ramadhan kwa sifa kubwa ya sifa za Waislamu, ambayo ni 
kushikamana na Halali na Haramu. Mumetupa matamanio yenu nyuma ya migongo yenu, na mumekimbilia kwa 
Mwenyezi Mungu (swt) kwa kutaka radhi zake. Jueni kwamba haya munatakikana kwenu katika Ramadhan na katika 
miezi isiyokuwa Ramadhan, na ni lazima katika swala na saumu, katika bayah (kiapo) kwa Khalifa kusimamisha 
adhabu za Shariah (hudud), na katika hukmu za Shariah, kwa sababu yote yametoka kwa Mwenyezi Mungu, 
Aliyetukuka mwenye kusema:

لْمِ كَافَّةً]   [ياَ أيَُّهَا الَّذِينَ آمَنوُا ادْخُلوُا فِي السِّ

“Enyi mlio amini! Ingieni katika Uislamu kwa ukamilifu” [Al-Baqara: 208].

Kuingia katika Uislamu kikamilifu kunamaanisha kuutabikisha Uislamu katika nyanja zote za maisha. Haya ni kwa 
kuregesha mfumo kamili wa maisha wa Kiislamu kupitia kusimamisha Khilafah ya Kiislamu katika nchi ya Kiislamu, 
ili kwamba Dola ya Khilafah ipate kupanuka na kuijumuisha dunia nzima, ikijaza mashariki na magharibi ya ardhi 
uadilifu na nuru. Mwenyezi Mungu akipenda, Al-Aziz Al-Hakim.

Enyi Waislamu: Hizb ut Tahrir / Tanzania inawasihi msikose fursa hii na inawaalika kufanya kazi pamoja na Hizb ut 
Tahrir kwa ajili ya kusimamisha Khilafah ya Kiislamu, mlinzi na mhifadhi wa Waislamu. Vile vile inavuta mazingatio 
yenu kwenye ulazima wa kushikamana na hukmu za sharia siku ya Idd na kutozivunja kwa kuvuka mipaka ya 
Mwenyezi Mungu (swt), kwa kisingizio cha kusherehekea Idd, na kuchunga familia zenu na watoto wenu na kuwalea 
kwa mujibu wa sheria za Uislamu mtukufu. Kwa kumalizia, tunamuomba Mwenyezi Mungu (swt) atukubalie sisi na 
nyinyi na aifanye Idd hii kuwa siku ya kheri na baraka kwa Umma wa Kiislamu popote pale.

H. 1 Shawwal 1444           Hizb-ut-Tahrir
M. : Ijumaa, 21 Aprili 2023          Tanzania

HABARI NA MAONI
Ziara ya Kamala kwa Afrika Inalenga Unyonyaji na Kuua 

Mfumo wa Kijamii
Habari:

Mnamo tarehe 26 Machi 2023, Makamu wa Rais wa Marekani Kamala Harris aliwasili Accra Ghana kuanza ziara 
yake ya nchi tatu barani Afrika. Baadaye alitembelea Tanzania na Zambia. Akiwa ni kiongozi mkubwa wa 18 wa 
Marekani kuzuru Afrika mwaka huu, alitua Dar es Salaam, Tanzania tarehe 29/03/2023 kwa ziara ya siku tatu.

Maoni:

Katika ziara yake nchini Tanzania, Makamu wa Rais Kamala Harris aliweka wazi kuwa ziara yake italenga pamoja na 
mambo mengine kuimarisha demokrasia na matakwa ya demokrasia, hasa “ya watu” wa Afrika na hususan Tanzania. 
Kutokana na kauli hii Marekani inatuma ujumbe kuhusu dhamira yake ya kuunga mkono mawazo maovu ya 
kidemokrasia ikiwa ni pamoja na ushoga na mapenzi ya jinsia moja (LGBTQ) nchini Tanzania na Afrika kwa ujumla.

Kabla ya kuja Tanzania, Makamu wa Rais Kamala alizungumza kuhusu haki za mashoga na mapenzi ya jinsia moja 
(LGBTQ) alipokuwa katika ziara yake ya nchini Ghana, ambako mchakato unaendelea wa kupitisha sheria kali dhidi 
ya vitendo vya ushoga na mapenzi ya jinsia moja (LGBTQ). Katika mkutano na waandishi wa habari pamoja na Rais 
wa Ghana Nana Akufo-Addo, (Kamala) alisema kwa kujiamini:

“Ninahisia kali sana kuhusu umuhimu wa kuunga mkono uhuru na kusaidia kupigania usawa baina ya watu wote, na 
kwamba watu wote waamiliwe kwa usawa”

“Pia nitasema kwamba, kadhia hii (ya mashoga) tunaizingatia na kuichukulia kuwa  ni kadhia ya haki za binadamu, 
na hilo halitabadilika.”

Nchini Tanzania Kamala iliidhinisha msaada wa dolari za Marekani bilioni 1 kwa ajili ya programu za kuwawezesha 
wanawake. Kwa hivyo, bila shaka ni kwamba miongoni mwa malengo mengine ya ziara ya Harris barani Afrika 
ni kuimarisha dhamira ya kuharibu mfumo wa kijamii kwa kuharibu maadili ya familia na kuhamasisha ajenda ya 
ushoga na mapenzi ya jinsia moja (LGBTQ).

Pia, ziara ya Kamala imekuja miezi mitatu tu baada ya Mkutano wa Viongozi wa Marekani na Afrika, uliofanyika 
Disemba 2022, wakati ambao pia Rais Samia alifanya ziara rasmi ya kikazi kwa Rais Xi Jinping wa China Novemba 
2022. Bila shaka, China imewekeza sana nchini Tanzania na Afrika kwa ujumla katika kipindi cha miongo miwili 
iliyopita, ziara hii ni sehemu ya mkakati wa Marekani wa kukabiliana na ongezeko la ushawishi wa China nchini 
Tanzania na bara zima kwa ujumla.

Zaidi ya hayo, ziara ya Kamala ililenga kuimarisha ukoloni na unyonyaji wa rasilimali za Tanzania hususan madini. 
Kwa sasa Amerika iko kwenye ujenzi wa kituo cha uchakataji wa madini ambayo hutumiwa kutengeneza betri za 
gari za umeme. Kamala alisema: “Hii itatoa nikeli ya kiwango cha kutengeneza betri kwa Marekani na masoko ya 
kimataifa punde tu ifikapo 2026. Mradi huu ni wa mfano na muhimu, unaotumia teknolojia ya ubunifu na ya utoaji 
wa hewa chafu kwa kiwango kidogo… Muhimu zaidi ni kuwa, malighafi zitachakatwa hivi karibuni hapa Tanzania 
na Watanzania. Mradi huu utasaidia kukabiliana na mgogoro wa hali ya hewa, kujenga ugavi imara wa kimataifa, 
na kuunda viwanda vipya na nafasi za kazi na ajira… Kuna fursa kubwa ya ukuaji hapa” (Whitehouse, Hotuba ya 
pamoja ya Makamu wa Rais Harris na Rais Samia Suluhu Hassan wa Tanzania kwa vyombo vya habari, Machi 30, 
2023).

Kwa kifupi, ziara ya Kamala nchini Tanzania na barani Afrika kwa ujumla itanufaisha tu na kuendeleza ajenda 
ya kibepari ya Marekani na kusukuma Tanzania na Afrika kwenye mikopo isiyoisha, udumavu wa kimaendeleo, 
unyonyaji na utegemezi, huku katika mtazamo wa kijamii ikilenga kuharibu familia na kueneza uovu usioelezeka wa 
ushoga na mapenzi ya jinsia moja (LQBTQ).

Imeandikwa kwa Ajili ya Afisi Kuu ya Habari ya Hizb ut Tahrir na 

Said Bitomwa
Mwanachama wa Afisi ya Habari ya Hizb ut Tahrir Tanzania

بسم الله الرحمن الرحيم

ينِ فعَلَيَْكُمُ النَّصْرُ  وَإِنِ  اسْتنَْصَرُوكُمْ فِي الدِّ

“Lakini wakiomba msaada kwenu katika Dini, basi ni juu 
yenu kuwasaidia.” [Surah Al-Anfaal 8:72]

Al-Aqsa Imezingirwa na Mashambulizi… Hivyo Ulinzi wa 
Waongofu Utafanya Mapinduzi Lini?!

Endelea... UK 8

Endelea... UK 8

Ewe Mwenyezi Mungu, Ewe Mwenyezi Mungu, kutoka kwenye Msikiti wako wa Mbali, enyi Waislamu... Ewe 
Mwenyezi Mungu, Ewe Mwenyezi Mungu, kutoka kwa sehemu ya Isra’a ya Mtume wako (saw)... Enyi Umma wa 
Muhammad (saw)!

Uko wapi ulinzi wa wanaume?... Je, bidii ya waumini iko wapi?

Je, sio wakati wa Takbira za Al-Masjid Al-Aqsa, kuzigonga nyoyo za majeshi ya Kiislamu?!

Je, sio wakati wa vilio vya wanawake watukufu wa Ardhi Tukufu, kutikisa nguzo za wakuu wa majeshi katika majeshi 
ya Kiislamu?

Tujibuni, kwa ajili ya Mwenyezi Mungu (swt), lini mutataharaki?! Mutaamka lini?! Je, ni lini shauku ya Uislamu na 
ulinzi wa waumini utalipuka ndani yenu?!

Ikiwa Al-Masjid Al-Aqsa haiamshi ari yenu, basi ni nini kitakachoweza kuchochea shauku yenu?!

Enyi Jeshi la Misri: Je! Hakuna miongoni mwenu mwanamume mithili ya al-Zahir Rukn al-Din Baybars au Salah al-
Din, atakayefufua historia ya ufunguzi wa mujahidina?

Enyi Vikosi Mahiri vya Jeshi la Jordan: Je, ari ya wanaume haikusukumini kwenye ulinzi wa wanawake wasafi, 
wanaonyanyaswa katika uwanja wa Al-Masjid Al-Aqsa?

Je, jeshi la Uturuki lina nini, ambalo limefungwa pingu kutokana na kuinusuru Al-Masjid Al-Aqsa, lakini liko huru nchini 
Syria?!

Je, Jeshi la Pakistan lina nini, kwamba limefungwa pingu kutokana na kuinusuru sehemu ya Isra'a ya Mtume wa 
Mwenyezi Mungu (saw), lakini liko huru kupigana na Waislamu?!

Je, jeshi la Hijaz lina nini kwamba limefungwa pingu kutokana na kukinusuru Qiblah cha kwanza kati ya vibla viwili, 
na eneo tukufu la tatu katika ya maeneo matukufu matatu, lakini liko huru kuwaua Waislamu nchini Yemen?!

Enyi Majeshi ya Waislamu:

Sisi katika ardhi iliyobarikiwa hatutamzungumzisha yeyote ila nyinyi, kwani nyinyi mnao uwezo wa kupakomboa 
Mahali pa Isra’a ya Mtume wa Mwenyezi Mungu (saw), basi je hamfurukuti?

Sisi katika Ardhi Iliyobarikiwa tunaomba msaada wenu ili kuunusuru Uislamu, na hatutaomba msaada kwa mtu 
mwengine yeyote, kwa sababu nyinyi muna uwezo wa hilo, je nyinyi sio wakujibu?

Enyi Waislamu: Wito wetu kwenu kutoka katika Ardhi Iliyobarikiwa ni kuwahimiza watoto wenu katika majeshi 
kuitikia wito wa Mwenyezi Mungu (swt). Amesema Mwenyezi Mungu (swt):

ينِ فعَلَيَْكُمُ النَّصْرُ وَإِنِ  اسْتنَْصَرُوكُمْ فِي الدِّ

“Lakini wakiomba msaada kwenu katika Dini, basi ni juu yenu kuwasaidia.” [Surah Al-Anfaal 8:72]

Wito wetu kwenu ni kuwalilia watoto wenu na ndugu zenu katika jeshi ili waitikie wito wa Mwenyezi Mungu (swt),

نْياَ فيِ الْخِرَةِ إِلَّ قلَِيلٌ * إِلَّ تنَْفِرُوا] نْياَ مِنَ الْخِرَةِ فمََا مَتاَعُ الْحَياَةِ الدُّ ِ اثَّاقلَْتمُْ إِلىَ الْرَْضِ أرََضِيتمُْ بِالْحَياَةِ الدُّ  ياَ أيَُّهَا الَّذِينَ آمَنوُا مَا لكَُمْ إِذَا قِيلَ لكَُمُ  انْفِرُوا فيِ سَبِيلِ اللَّ
ُ عَلىَ كُلِّ شَيْءٍ قدَِيرٌ وهُ شَيْئاً وَاللَّ بْكُمْ عَذَاباً ألَِيماً وَيسَْتبَْدِلْ قوَْماً غَيْرَكُمْ وَلَ تضَُرُّ [يعُذَِّ

“Enyi mlio amini! Mna nini mnapo ambiwa: Nendeni katika Njia ya Mwenyezi Mungu, mnajitia uzito katika 
ardhi? Je, mmeridhia maisha ya dunia kuliko ya Akhera? Lakini starehe za maisha ya dunia kulinganisha 
na ya Akhera ni chache * Kama hamwendi atakuadhibuni adhabu chungu, na atawaleta watu wengine, wala 
nyinyi hamtamdhuru chochote. Na Mwenyezi Mungu ni Muweza wa kila kitu.” [Surah At-Tawbah 9:38-39].

Enyi Waislamu: Kauli za kukemea na kushutumu zinazotoka kwa watawala duni Ruwaibidhah, au ile miito 
wanayotoa kwa ajili ya kufanya vikao na mikutano, au maombi yao ya kufedhehesha kwa taasisi za kimataifa, lazima 
mukutane nayo kwa wito wa kuwapindua na kuuondolea Ummah maovu yao. Watawala hawa ndio kichwa cha uovu 

na chanzo cha maradhi. Wao ndio walinzi halisi wa umbile la Kiyahudi. Wao ndio wanaousambaratisha Ummah na 
kuzuia umoja wake. Wanaipiga vita Dini yake na hao ndio wanaowafunga minyororo watoto wake kutokana na jihad 
kwa ajili ya Mwenyezi Mungu (swt).

Ukombozi wa Al-Masjid Al-Aqsa unaweza kupatikana tu kupitia kubomoa viti vya utawala vya khiyana na kuukomboa 
Ummah kutokana na maovu yao.

Ndio, kukombolewa kwa Msikiti wa Al-Aqsa ni kupitia kuyakomboa tu majeshi ya Kiislamu kutokana na udhalima 
wa vibaraka, wanaoyafunga minyororo kutokana na kuunusuru Uislamu, Al-Masjid Al-Aqsa na Jihad kwa ajili ya 
Mwenyezi Mungu (swt).

Enyi Waislamu:

Umbile hili lililolaaniwa ni umbile dhaifu. Wanajeshi wake hawasimami imara katika vita, kama Mwenyezi Mungu 
(swt) alivyowasifia, watu wao wana tamaa ya maisha. Hivyo basi, ukombozi wa Al-Masjid Al-Aqsa uko karibu zaidi na 
nyinyi kuliko munavyofikiri. Tuko kwenye miadi na ushindi wa Mwenyezi Mungu (swt). Basi yaunganisheni mambo 
yenu na muwe kama moyo wa mtu mmoja katika kutafuta msaada wa watoto wenu na ndugu zenu katika vita. 
Majeshi yanatakiwa kutekeleza wajibu wao wa kuunusuru Uislamu na Al-Masjid Al-Aqsa, kwa sababu wana uwezo 
wa kuunusuru Uislamu na kuukomboa Al-Masjid Al-Aqsa. Kila mazungumzo yaliyo mbali na hili, ni mazungumzo 
yaliyo mbali na haki, na yaliyo mbali na amri ya Mwenyezi Mungu (swt) na amri ya Mtume wake (saw).

Na sisi katika Hizb ut Tahrir tunauhutubia Umma wa Kiislamu na majeshi yake kwa yale aliyowaamrisha Mwenyezi 
Mungu (swt) ya kuunusuru Uislamu. Tunawahutubia kwa Maneno ya Mwenyezi Mungu (swt),

َ ينَْصُرْكُمْ وَيثُبَِّتْ أقَْدَامَكُمْ ياَ أيَُّهَا الَّذِينَ آمَنوُا إِنْ  تنَْصُرُوا اللَّ

“Enyi mlio amini! Mkimnusuru Mwenyezi Mungu naye atakunusuruni na ataithibitisha miguu yenu.” [Surah 
Muhammad 47:7]

Tunaomba nusra kutoka kwa Umma wa Kiislamu, na majeshi yake, ili kusimamisha Khilafah na kuikomboa Al-Quds, 
kwani huu ndio ukweli. Amesema Mwenyezi Mungu (swt):

لَلُ فمََاذَا  بعَْدَ  الْحَقِّ إِلَّ الضَّ

“Na kipo kitu gani baada ya haki, isipokuwa upotovu tu?” [Yunus 10:32]. Na wallahi hakika hii ndio njia ya 
Mwenye nguvu, Mwenye kushukuriwa,

اكُمْ بِهِ لعَلََّكُمْ تتََّقوُنَ قَ بِكُمْ عَنْ سَبِيلِهِ ذَلِكُمْ وَصَّ َّبِعوُا السُّبلَُ  فتَفَرََّ وَأنََّ هَذَا صِرَاطِي مُسْتقَِيماً فاَتَّبِعوُهُ وَلَ تتَ

“Na kwa hakika hii ndiyo Njia yangu Iliyo Nyooka. Basi ifuateni, wala msifuate njia nyingine, zikakutengeni na 
Njia yake. Haya amekuusieni ili mpate kuchamngu.” [Surah Al-Anaam 6:153]

Ewe Mwenyezi Mungu, tufikishie kheri hii kutoka kwetu, na ufungue vifua vya Waislamu kwa dalili za wahyi na 
hekima iliyokuja ndani yake. Na utujaalie kutoka Kwako mamlaka yenye kutunusuru.

Na sifa njema zote ni za Mwenyezi Mungu (swt), Mola wa Walimwengu wote.

H. 15 Ramadan 1444       Hizb-ut-Tahrir
M. : Alhamisi, 06 Aprili 2023      Ardhi ya Baraka-Palestina


